
БЕЛАРУСКІ ДЗЯРЖАЎНЫ АРХІЎ-МУЗЕЙ ЛІТАРАТУРЫ І МАСТАЦТВА ПРАДСТАЎЛЯЕ

НЕПРЫДУМАНЫ ШАМЯКІН
ДАКУМЕНТАЛЬНАЯ СПАДЧЫНА КЛАСІКА



Аўтабіяграфія І.П.Шамякіна. Аўтограф.

Ф. 154. Воп. 1. Спр. 406. Арк. 1.

Іван Пятровіч Шамякін нарадзіўся 30 студзеня 1921 г. ў вёсцы Карма на Гомельшчыне. Свае 

першыя значныя празаічныя творы «Помста» і «У снежнай пустыні» напісаў падчас службы ў 

арміі ў гады Вялікай Айчыннай вайны. Адметную ролю ў яго лёсе адыграў удзел у 

пасляваенным пленуме Саюза пісьменнікаў БССР, знаёмства з найбольш знакамітымі

літаратарамі Беларусі. У 1949 г. апублікаваны яго раман «Глыбокая плынь», за які ў 1951 г. 

ён быў узнагароджаны Сталінскай прэміяй 3-й ступені. У 1972 г. І.П. Шамякін атрымаў

ганаровае званне народнага пісьменніка Беларусі за раман «Сэрца на далоні». 

І.П. Шамякін быў адным з найбольш паспяховых савецкіх пісьменнікаў, чые творы

публікаваліся на розных мовах мільённымі тыражамі. Разам з гэтым, ён аказваў прамое

ўздзеянне на інтэлектуальнае і грамадскае жыццё БССР. З 1954 г. І.П. Шамякін шмат гадоў

працаваў намеснікам старшыні Саюза пісьменнікаў, быў рэдактарам Беларускага

дзяржаўнага выдавецтва, альманаха «Савецкая Айчына», галоўным рэдактарам выдавецтва

«Беларуская савецкая энцыклапедыя», дэпутатам і старшынёй Вярхоўнага Савета БССР, 

прадстаўніком нашай краіны ў ААН. 

У 1969 г. І.П. Шамякін упершыню перадаў частку сваіх дакументаў «агульнай колькасцю 100 

кг» на захаванне ў Цэнтральны дзяржаўны архіў літаратуры і мастацтва (у нашы дні -

Беларускі дзяржаўны архіў-музей літаратуры і мастацтва, або БДАМЛМ). Да 1996 г. ён гэта

рабіў яшчэ некалькі разоў. У выніку склаўся фонд 154, які налічвае некалькі сотняў

дакументаў і з'яўляецца адным з найбуйнейшых асабістых фондаў Беларусі. Фонд пісьменніка

ўражвае наяўнасцю вялікай колькасці варыянтаў арыгінальных твораў. Дакументы, звязаныя

з І.П. Шамякіным, таксама захоўваюцца ў іншых фондах БДАМЛМ.

Дакументальная спадчына І.П. Шамякіна - сведчанне яго жыццёвага і творчага шляху, акно ў 

свет мінулага. Дзякуючы ёй сучаснікі маюць магчымасць самастойнай аб'ектыўнай ацэнкі

постаці пісьменніка, яго светапогляду і ўнёску ў культуру Беларусі. А яшчэ яны - выдатная

крыніца для даследчыкаў, гісторыкаў і літаратуразнаўцаў. 

Д.С. Самахвалаў, вядучы навуковы супрацоўнік БДАМЛМ



Характарыстыка на І.П.Шамякіна, выдадзеная СП БССР, 1963.

Ф. 154. Воп. 3. Спр. 131. Арк. 1 – 2.

«У літаратуру я 

ўвайшоў лёгка. 

Узнёсся. Хутка

ўстаў у першы

шэраг яе».
І.П. Шамякін «Няхай

будуць добрыя

сэрцы. Апавяданні

пра літаратурную

маладосць», 2001



І.П. Шамякін сярод беларускіх пісьменнікаў і прадстаўнікоў 

кітайскай дэлегацыі, 1950-я. Ф. 25. Воп. 1. Спр. 59. Арк. 17.

Важнай часткай 

жыцця І.П. Шамякіна 

была актыўная не 

толькі 

літаратурная, але і 

грамадская 

дзейнасць



Запісная кніжка І.П. Шамякіна, б.д. 

Ф. 154. Воп. 1. Спр. 413. Арк. 1, 8зв.



І.П. Шамякін у складзе дэлегацыі беларускіх пісьменнікаў у Польшчы, 1955 

Ф. 25. Воп. 1. Спр. 70. Арк. 2, 17.

І.П. Шамякін прадстаўляў БССР і беларускія арганізацыі ў шэрагу краін свету, а таксама ў ААН.



Запісы, зробленыя І.П. Шамякіным на паседжаннях XVIII сесіі ААН, 1963.

Ф. 154. Воп. 1. Спр. 474. Арк. 19 зв., 29зв.

Запісы, зробленыя 

І.П. Шамякіным, падчас 

XVIII сесіі ААН, часам 

адрозніваліся неўласцівай 

для дыпламатаў 

эмацыйнасцю. Напрыклад, 

пра прадстаўніка 

франкісцкай Іспаніі: 

«Езуіт… Абараняе, свіння, 

ПАР».



Ліст М.Я.Ашчэпкава, старшыні Савета ветэранаў вайны 1-га корпуса 

СПА, Мурманск, 1985. Ф. 154. Воп. 5. Спр. 197. Арк. 5, 5зв.

І.П. Шамякін беражліва 

захоўваў памяць аб баявых 

гадах сваёй маладосці і 

падтрымліваў шчыльныя 

зносіны з аднапалчанамі.



Ліст І.П. Шамякіна ў выдавецтва з ГДР, 1960-я 

Ф. 154. Воп. 1. Спр. 414. Арк. 10.

І.П. Шамякін пісаў на беларускай 

мове, але яго творы былі выдадзены 

на 30 розных мовах свету тыражом 

болей за 25 млн экземпляраў



І.П. Шамякін атрымаў 9 дзяржаўных 

ордэнаў, болей за 10 медалёў, 9 

дзяржаўных і літаратурных прэмій. У 

1972 г. стаў народным пісьменнікам 

Беларусі. Колькасць узнагарод магла 

быць большай, калі б не сціпласць самога 

Івана Пятровіча.

Ліст І.П. Шамякіна ў «ЛіМ», б.д.

Ф. 154. Воп. 1. Спр. 416. Арк. 6.

Указ аб прысваенні звання народнага пісьменніка

(выразка з газеты), 1972. Ф. 154. Воп. 3. Спр. 132. Арк. 1.



І.П. Шамякін сярод удзельнікаў прэм’еры спекакля «Медаль» (Бабруйскі 

тэатр ім. В. Дуніна-Марцінкевіча,1970-я. Ф. 154. Воп. 3. Спр. 165. Арк. 1

І.П. Шамякін - адметны 

драматург, аўтар 7 п'ес і 

некалькіх сцэнараў да кіно і 

тэлеспектакляў. 11 твораў 

І.П. Шамякіна былі 

экранізаваны. Самому Івану 

Пятровічу былі прысвечаны 

2 дакументальныя фільмы.



Свой першы кінасцэнар 

І.П. Шамякін напісаў яшчэ ў 

1953 г., але ў выніку ён быў 

перароблены і апублікаваны 

ў 1958 г. як раман.

Кінасцэнар «У добры час», 1953 г. 

Ф. 154. Воп. 1. Спр. 210. Арк. 1, 2.



Варыянт аповесці «Вазьму твой боль», 1976 г.

Ф. 154. Воп. 3. Спр. 35. Арк. 1, 2, 49.



Варыянт рамана «Злая зорка» («Чорная быль»), 1989 г. 

Ф. 154. Воп. 5. Спр. 1. Арк. 1, 2, 34.



Сакрэт поспеху сваіх твораў 

І.П. Шамякін тлумачыў 

наступным чынам: «Увогуле 

вельмі многае залежыць ад 

умення пісьменніка бачыць 

жыццё вачыма мастака, ад яго 

асабстага жыццёвага вопыта, 

грамадскай актыўнасці…»

Размова з чытачом. Адказ на лісты чытачоў аб рабоце над сваімі 

творамі. Варыянт. 1960-я. Ф. 154. Воп. 4. Спр. 99. Арк. 2.



Запіскі чытачоў І.П. Шамякіну, б.д. 

Ф. 154. Воп. 1. Спр. 453. Арк. 3, 24, 25.



Асабістыя фатаздымкі І.П. Шамякіна, 1970 - 1975 

Ф. 154. Воп. 3. Спр. 163. Арк. 4, 10, 12.



Эскізы і шаржы М.Я. Лісоўскага на І.П. Шамякіна, да 1970. 

Ф. 268. Воп. 1. Спр. 69, 78. 



В.І. Мазалеўская, вядучы архівіст БДАМЛМ, прыбірае магілу 

І.П. Шамякіна на Усходніх могілках Мінска, 3 красавіка 2025. 

У работнікаў Беларускага дзяржаўнага архіва-

музея літаратуры і мастацтва існуе даўняя 

традыцыя ўшанавання памяці І.П. Шамякіна і іншых 

нашых фондадаўцаў у форме дагляду іх магіл. 


